
SVAR VIÐ FYRIRSPURN 

Viðtakandi: Skóla- og frístundaráð 

 

Sendandi: Helgi Grímsson, sviðsstjóri skóla- og frístundasviðs 

 

Svar við fyrirspurn áheyrnarfulltrúa Flokks fólksins um biðlista eftir leikskólaplássi 

Á fundi borgarráðs 15. apríl 2021 lagði áheyrnarfulltrúi Flokks fólksins fram svohljóðandi 
fyrirspurn sem vísað var til meðferðar skóla- og frístundaráðs:  

Óskað er eftir upplýsingum um biðlista á leikskóla í borginni sundurliðað eftir hverfum 

og hvað lengi beðið hefur verið á biðlista. Óskað er upplýsinga um stöðu biðlista í ljósi 

tillagna sem lagðar voru fram af meirihlutanum 2018 þar sem stefnt var að m.a. 

eftirfarandi: Fjölgun leikskólarýma um 700-750 á næstu fjórum til fimm árum svo bjóða 

megi öllum börnum 12 mánaða og eldri leikskólavist í Reykjavík fyrir lok árs 2023. Að 

byggðir verði fimm nýir leikskólar á næstu 5 árin. Að reistir verði verði a.m.k. fimm 

leikskólar í borginni þar sem mikil eftirspurn er eftir leikskólarýmum. Að viðbyggingar 

rísi við leikskólana Seljakot, Kvistaborg, Reynisholt, Hof og Funaborg í Grafarvogi. Að 

nýjar leikskóladeildir verði opnaðar í færanlegu húsnæði á árinu 2019 við fjóra leikskóla 

þar sem eftirspurn eftir leikskólarýmum er mikil. Að lokið verði við að setja á fót 

sérútbúnar ungbarnadeildir við alla borgarrekna leikskóla, sem hafa fjórar deildir eða 

fleiri, á næstu 5 árum. Að formleg inntaka barna í leikskóla borgarinnar verði tvisvar á 

ári. Að lokum er spurt hvað af þessum tillögum hefur ekki náðst að framfylgja að litlu 

eða neinu leyti nú í apríl 2021. 

Svar: 

Svokölluð stóra innritun eða aðalinnritun í leikskóla Reykjavíkurborgar er þegar innritað er í 

þau pláss sem losna í lok sumars þegar elsti árgangur leikskólabarna útskrifast og hefur 

grunnskólanám. Foreldrum er boðin vistun eftir kennitölu barna, þeim elstu fyrst. Einu 

undantekningarnar á þessu eru börn sem raðast efst á lista vegna forgangs. Samkvæmt 

reglum skóla- og frístundasviðs um leikskólaþjónustu er miðað við að börn sem orðin eru 18 

mánaða 1. september ár hvert fái boð um leikskóladvöl það sama haust og því er byrjað að 

bjóða foreldrum þeirra og eldri barna leikskólapláss. Í framhaldi eru send boð til foreldra yngri 

barna eftir aldursröð. Úthlutunarferlið tekur nokkrar vikur.  

Inntaka í leikskólanna á sér í raun stað allt árið því verið er að innrita í pláss sem losna vegna 

flutninga barna og í pláss í nýjum leikskólum eða í leikskólum sem er verið að stækka.  

Gert er ráð fyrir að leikskólarýmum í Reykjavík fjölgi um allt að 1680 á næstu þremur árum og 

verður um helmingur þeirra tekinn í notkun á þessu ári eða 850 samkvæmt endurskoðaðri 

aðgerðaáætlun sem samþykkt var í borgarráði 3. mars síðastliðinn. Sjá nánar hér.  

  

https://fundur.reykjavik.is/sites/default/files/agenda-items/8a_tillogur_styrihops_um_uppbyggingu_leikskola._mss22010084.pdf


 

 

Endurskoðuð aðgerðaráætlun verkefnisins felur eftirfarandi í sér: 

 Í stað fimm nýrra leikskóla verða þeir alls tíu, eða Kirkjusandur, Miðborg,  

Vogabyggð, Völvufell, Brákarborg/Kleppsvegur, Bríetartún, Safamýri, Múlaborg,  

Skerjafjörður og Dalskóli. 

 Til viðbótar verða opnaðir fjórir nýir leikskólar, svokallaðar Ævintýraborgir, við  

Eggertsgötu, Nauthólsveg, Vogabyggð og Vörðuskóla. Að auki verða allt að 3  

leikskólarútur teknar í notkun sem færanlegar leikskólaeiningar. 

 Í stað viðbygginga og breytinga við fimm leikskóla verða þær við sex skóla, eða  

Funaborg, Laugasól, Hof, Kvistaborg, Sæborg og Seljakot. 

 Í stað nýrra leikskóladeilda í færanlegu húsnæði við fjóra leikskóla verða þær við sjö  

til átta skóla, eða Gullborg, Hagaborg, Hof, Jöklaborg, Kvistaborg, Maríuborg,  

Seljakot og að líkindum við leikskóla í Breiðholti þar sem fýsileikakönnun stendur  

yfir. 

 Húsnæði hefur verið breytt í 12 skólum til að koma fyrir alls 31 ungbarnadeild, auk  

þess sem búnaður hefur verið keyptur í aðra leikskóla borgarinnar sem gerir þeim  

kleyft að taka við ungabörnum.  

 Í stað 166 nýrra plássa í sjálfstætt reknum leikskólum verði þau að lágmarki um 220,  

svo framarlega sem allir samningar ganga eftir. 

Stóra innritunin í leikskóla Reykjavíkurborgar fyrir yfirstandandi ár hófst 15. mars sl. og tekur 

úthlutunarferlið nokkrar vikur eins og áður hefur komið fram. Að því loknu verða teknar saman 

upplýsingar um úthlutun og stöðuna á umsóknarlistanum sem verða lagðar fyrir skóla- og 

frístundaráð.  

 


